
KORPORATIV STRATEGIYANI ISHLAB CHIQISH
BOSQICHLARINING TAHLILI

Xidirova Marg‘uba Rustamovna
TDIU, “Innovatsion menejment” kafedrasi, PhD.

Abduvasiyeva Marjona Anvarovna
Magistr.
ORCID: 0009-0008-6403-4345

Annotatsiya: Ushbu maqolada zamonaviy korxonalarda korporativ strategiyani ishlab chigish bosgichlari tizimli yondashuv
asosida tahlil gilingan. Strategik rejalashtirish jarayonida muhim ahamiyat kasb etuvchi missiya va vizyonni aniglash,
SWOT tahlilini o'tkazish, strategik magsadlarni SMART mezonlari asosida belgilash, turli strategiya variantlarini ishlab
chigish va ularni baholash bosgichlari korib chigilgan. Shuningdek, strategiyani amaliyotga tatbiq etish, KPI ko‘rsatkichlar
orgali monitoring qilish va zarur hollarda moslashtirish bo‘yicha mexanizmlar tahlil etilgan. Tadqiqot natijalari korporativ
boshgaruvda innovatsion yondashuvlar, ragamli transformatsiya va ijtimoiy mas’uliyatning integratsiyasi strategik ustuvor
yo‘nalishlar sirasiga kirishini ko‘rsatadi.

Kalit so‘zlar: korporativ strategiya, SWOT, SMART, KPI, vizyon, missiya, raqamli transformatsiya, ijtimoiy mas’uliyat.

Abstract: This article provides a systematic analysis of the key stages in corporate strategy development in the context of
digital transformation. The research highlights the processes of defining mission and vision, conducting a SWOT analysis,
setting strategic goals based on SMART criteria, and generating and evaluating strategic alternatives. Special emphasis
is placed on strategy implementation, performance monitoring through KPls, and making timely adjustments. The findings
demonstrate that the integration of innovation, digital transformation, and social responsibility has become a strategic
priority for ensuring sustainable corporate governance in a dynamic environment.

Key words: corporate strategy, SWOT, SMART, KPI, vision, mission, digital transformation, social responsibility.

AHHOTauVs: B cTaTbe CMCTEMHO MPOaHanvM3npoBaHbl KIYeBbIE aTarbl pa3paboTkvM KOPNopaTUBHOM CTPaTEr B yCIOBUSAX
umndpoBo TpaHcopmaLumm brusHeca. PaccMoTpeHbl MpoLiecchl onpeaeneHms MUCcCUmn U BUAEHUS KOMMaHWUK, MPOBEAEHS
SWOT-aHanu3a, NoCTaHOBKM cTpaTermdeckmx uenen no kputepusMm SMART, pa3paboTkM M OLEHKM CTpaTermyeckmx
anbrepHatmB. Ocoboe BHMMaHVe yaeneHo MexaHn3Mam peanvaawumm cTpaTtermm, MOHUTOPUHTY C ucnornb3oBaHem KPI n
onepaTuBHOM KOPPEKTUPOBKE CTpaTErmyecknx MHMUMaTB. PesynbsraThbl nccnenoBaHns MoKasbiBatoT, YTO MHHOBALMOHHbIE
nogxodbl, LUMGpoBM3aLMA U coumanbHas OTBETCTBEHHOCTb CTAHOBSTCA HEOTHLEMIIEMOW 4YacTbio 3(EKTUBHOIO
KOpMopaTUBHOIO yrpaBeHns B YCNOBUSX HECTAOWMbHOW BHELLHEW cpeabl.

KntoyeBble crnoea: kopnopatnsHas ctparterus, SWOT, SMART, KPI, BuaeHve, muccus, undposas TpaHchopmaums,
coumnanbHas OTBETCTBEHHOCTb.

KIRISH

O'zbekiston Respublikasi Prezidentining 2022-yil 28-yanvardagi “2022 — 2026-yillarga mo'ljallangan
Yangi O‘zbekistonning taraqqiyot strategiyasi to‘g‘risida’gi PF-60-sonli' Farmonida korporativ boshgaruvni
takomillashtirish masalalariga alohida e’tibor qaratilgan. Strategiyada davlat ishtirokidagi korxonalarni
transformatsiya qilish, xususiy sektor ulushini kengaytirish hamda korporativ boshgaruvning zamonaviy
tamoyillarini joriy etish orqali igtisodiy samaradorlikni oshirish asosiy magsad sifatida belgilangan. Jumladan,
2020-2025-yillarga mo‘ljallangan bank tizimini isloh gilish strategiyasi doirasida tijorat banklarini transformatsiya
gilish va ularda xususiy sektor ishtirokini 15 foizdan 60 foizgacha oshirish rejalashtirilgan.

Shu nuqgtai nazardan, korporativ strategiyaning zamonaviy biznes muhitida tutgan o‘rni tobora ortib
bormoqda. Korporativ strategiya — bu kompaniyaning uzoq muddatli magsadlariga erishish va bozor
sharoitlariga moslashish yo‘lida ishlab chigiladigan konseptual yo‘nalishlar majmuasi bo'lib, tashkilotning
umumiy strategik kursini belgilaydi. U kompaniyaga rivojlanish yo‘lida aniq yo‘nalish ko‘rsatib, missiya, vizyon,
tashkiliy tuzilma, resurslar, manfaatdor tomonlar, tashgi muhit va bozorlar kabi omillarni o'z ichiga olgan holda
kompleks yondashuvni talab etadi.

1 O'zbekiston Respublikasi Prezidentining 2022-yil 28-yanvardagi “2022 — 2026-yillarga mo‘ljallangan Yangi O‘zbekistonning taraqgiyot
strategiyasi to‘'g‘risida”gi PF-60-sonli Farmoni: https://lex.uz/uz/docs/-5841063

Korporativ strategiya kompaniyaning gaysi bozorlarda va ganday biznes yo‘nalishlarida faoliyat yuritishini
belgilab beradi. Shu jumladan, kompaniya yangi bozor segmentlariga kirishi yoki mavjudlaridan chiqishi,
diversifikatsiyaga intilishi, o‘zgarishlarni boshqarishi va bargaror o‘sishni ta’minlash kabi strategik qarorlar ushbu
tizim doirasida shakllantiriladi. Shuningdek, strategiya doirasida tashkilotda ijtimoiy mas’uliyat, innovatsiyalarni
joriy etish va ragamli transformatsiyaga yo‘naltirilgan yondashuvlar ustuvorlik kasb etadi.

Ushbu omillar korporativ strategiyani tashkilotning uzogq muddatli bargarorligini ta’minlash va
ragobatbardoshligini oshirishda muhim vosita sifatida namoyon etadi. Shu sababli korporativ strategiyani
chuqur tahlil gilish va uni ishlab chigish bosgichlarini puxta o‘rganish zamonaviy menejment tizimining dolzarb
yo‘nalishlaridan biri sanaladi.

MAVZUGA OID ADABIYOTLAR SHARHI

Korporativ strategiyani ishlab chigish masalasi xalgaro va mahalliy migyosda keng ilmiy-amaliy o‘rganilgan
yo‘nalishlardan biridir. Jahon miqgyosidagi taniqgli tadgigotchilar, xususan, M. Porter tomonidan ilgari surilgan
raqobat strategiyalari, . Ansoffning strategik rejalashtirish modeli hamda H. Mintzbergning strategiya tiplari
korporativ strategiyaning nazariy asoslarini shakllantirishda muhim ahamiyat kasb etadi. Bu mualliflarning
asarlarida korporativ strategiyaning mazmuni, uning asosiy tarkibiy qismlari, bosqichlari va rivojlanish istigbollari
batafsil yoritilgan.

O‘zbekiston olimlari orasida Abdukarimov |., Jo‘rayev H. va Rasulov N. korporativ boshgaruv va strategik
menejment muammolarini mahalliy sharoitda chuqur o‘rganib, ularning takomillashtirish yo‘nalishlarini tavsiya
etgan. Mahmudov O. strategik menejmentda innovatsion yondashuvlarni, ragobatbardoshlikni oshirish
mexanizmlarini yoritgan bo‘lsa, Usmonov B. korporativ strategiyaning asosiy turlari va ularni ishlab chigish
bosqichlarini amaliy tahlil gilgan.

TADQIQOT METODOLOGIYASI

Mazkur tadqigotda korporativ strategiyani ishlab chiqish jarayonlarini o‘rganishga qaratilgan nazariy va
empirik tahlil usullari go‘llanildi. Tadgigotning metodologik asosini quyidagi yondashuvlar tashkil etadi:

Nazariy tahlil — korporativ strategiya va strategik boshgaruv bo‘yicha mavjud ilmiy adabiyotlar, konsepsiyalar
va modellarni o‘rganish orgali asosiy tushunchalar va yondashuvlar tizimlashtirildi.

Taqqoslash usuli — xalgaro va mahalliy kompaniyalar tajribasiga asoslangan holda strategik boshgaruv
modellarini solishtirish, ularning samaradorlik darajasini aniglash va muvaffagiyat omillarini ajratib ko‘rsatish
orqali umumlashmalar keltirildi.

TAHLIL VA NATIJALAR

Korporativ strategiya kompaniyaning uzoqg muddatli magsadlarini aniglash va ularni amalga oshirish
yo'llarini belgilashga qaratilgan asosiy yo‘nalish hisoblanadi. Ushbu strategiya kompaniyaning bozor mavgeini
mustahkamlash, raqobatbardoshlikni oshirish hamda barqgaror rivojlanishni ta’minlash kabi muhim omillarni oz
ichiga oladi. Strategiyaning asosli shakllantirilishi kompaniyaning bozor pozitsiyasini mustahkamlash, ragobat
ustunligini ta’'minlash va uzoq muddatli muvaffagiyatga erishishida muhim omil bo'lib xizmat qiladi.

Amaliy kuzatuvlar shuni ko‘rsatmoqdaki, korporativ strategiyani ishlab chigish bir necha bosqgichlardan
iborat bo'lib, ular tizimli tarzda tashkil etilishi zarur. Strategiyani shakllantirishda missiya va vizyonni aniq
belgilash, ichki va tashqi muhitni tahlil qilish, strategik magsadlarni aniglash, strategik yo‘nalishlarni ishlab
chiqish, baholash va tanlash muhim ahamiyat kasb etadi. Korporativ strategiyaning har bir turi kompaniyaning
anig magsadlariga, bozor sharoitlariga va mavjud ichki imkoniyatlariga qarab shakllantiriladi. Shu bois, to‘g'ri
tanlangan strategiya kompaniyaga uzoq muddatli barqaror o‘sishni ta’'minlash imkonini beradi.(1-jadval)

1-jadval. Strategiya turlari, tavsif va asosiy yo‘nalishlar?.

Turlari Tavsif Asosiy yo‘nalishlar

- Diversifikatsiya — Yangi mahsulot yoki xizmatlarni joriy
etish.

- Bozorga kirish — Yangi geografik hududlar yoki mijoz
segmentlariga chigish.

- Mahsulotni rivojlantirish — Mavjud mahsulotlarni
yangilash yoki yaxshilash.

Kompaniyaning bozordagi ulushini
oshirish va rivojlanishini ta’'minlashga
garatilgan strategiya.

O'‘sish
strategiyasi

2 Muallif tomonidan tayyorlandi. (kitoblar va boshga maqolalar asosida)

- Mavjud bozorni mustahkamlash — Joriy mijozlar bazasi
va bozor ulushini himoya qilish.

- Resurslarni optimallashtirish — Samaradorlikni oshirish
va xarajatlarni kamaytirish.

Kompaniyaning hozirgi pozitsiyasini
saglab qolish va optimallashtirishga
yo‘naltirilgan strategiya.

Barqarorlik
strategiyasi

Kam daromadli yoki zararli - Faoliyatni gisgartirish — Nofoydali yo‘nalishlarni
Chekinish yo‘nalishlardan chigish orgali kamaytirish yoki yopish.
strategiyasi kompaniyaning bargarorligini - Zararli yo‘nalishlardan chigish — Raqobatbardosh
saglashga qaratilgan strategiya. bo‘lmagan segmentlardan voz kechish.

Quyida keltirilgan jadvalda strategik darajalarning tarkibiy bosgichlari tahlil etilgan bo'lib, ulardan eng yuqori
pog‘onani korporativ strategiya egallaydi. Bu daraja kompaniyaning umumiy yo‘nalishini belgilab beradi va
uzoq muddatli magsadlarga erishish uchun konseptual asos vazifasini bajaradi. Biznes strategiyasi esa alohida
bozor segmentlarida raqgobatbardoshlikni oshirish va tashqgi muhitga nisbatan strategik ustunlikni ta’minlashga
garatilgan bo‘ladi. Shu bilan birga, funksional strategiyalar kompaniyaning turli bo‘limlari (masalan, marketing,
moliya, ishlab chiqarish, HR) darajasida maxsus strategik yondashuvlarni ishlab chigishga xizmat giladi.

O'sish va barqarorlik yo‘nalishida o'sish strategiyasi kompaniya hajmini kengaytirish, yangi bozorlarni
egallash va innovatsion imkoniyatlardan foydalanishga qaratilgan bo‘lsa, barqarorlik (stabilizatsiya) strategiyasi
mavjud pozitsiyalarni saglab qolish, resurslarni muvozanatli tagsimlash va xavf-xatarlarga nisbatan ehtiyotkorlik
bilan yondashishga yo‘naltiriladi.

Ayrim holatlarda esa chekinish yoki gisqarish strategiyalarini tanlash muhim bo‘lib, bu ko‘proq biznesning
zarar ko‘rayotgan faoliyati, bozor talabi kamaygan yo‘nalishlar yoki yangi strategik transformatsiyalarni amalga
oshirish zarurati bilan bog'lig bo‘ladi. Bunday hollarda aktivlarni gisqartirish, faoliyatni yo‘nalishlar bo‘yicha
gayta ko'rib chigish yoki biznesdan butunlay chiqish strategik mugobillar sifatida ko‘rib chigiladi.

Shunday qilib, kompaniya oz strategiyasini tanlashda bozor sharoitlari, ichki resurs salohiyati, ragobat
mubhiti va uzoq muddatli magsadlarini chuqur tahlil gilishi lozim. Har bir strategik garor o‘zining aniq asosiga ega
bo'lishi va amaliy jihatdan asoslantirilgan bo'lishi zarur(1-rasm).

Korporativ strategiyani ishlab chiqishning asosiy bosqichlari

Tashqi va ichki mubhit tahlili

Kompaniya missiyasi va magsadlarini belgilash

Strategik variantlarni ishlab chigish

Eng samarali strategiyani tanlash

Strategiyani amalga oshirish

Nazorat va baholash

IQTISODIYOT 9KOHOMHUKA ECONOMY

1-rasm. Korporativ strategiyani ishlab chigishning asosiy bosqichlari®.

Ushbu rasmda korporativ strategiyani ishlab chigishning asosiy bosgichlari keltiriigan bo'lib, biz ularni tahlil
qgilib chigamiz.

1. Missiya va vizyonni aniglash. Korporativ strategiyaniishlab chigishda birinchi bosqgich —kompaniyaning
missiyasi va vizyonini aniqglashdir. Missiya — kompaniyaning asosiy maqgsadi va jamiyatga ta’siri hagida
tushuncha beradi. Vizyon esa kompaniyaning kelajakdagi holati va uzoq muddatli istigbolini aks ettiradi.
Missiya kompaniyaning mavjud bo'lish sababi, asosiy qadriyatlari va strategik yo‘nalishlarini ifodalaydi. Vizyon
esa kompaniyaning kelajakda ganday ko‘rinishga ega bo‘lishini belgilaydi.

3 Muallif tomonidan tayyorlandi. (kitoblar va boshga magolalar asosida)

2. Tashgi va ichki muhit tahlili. Strategiyani muvaffaqiyatli shakllantirish uchun tashqi va ichki muhit
chuqur o'rganilishi lozim. Ichki tahlilda kompaniyaning resurslari, imkoniyatlari, kuchli va zaif tomonlari
aniglanadi. Tashqi tahlilda esa bozor sharoiti, raqobatchilar faolligi, mijozlar ehtiyojlari hamda iqtisodiy muhit
kabi omillar o‘rganiladi. Bu bosqgichda SWOT (kuchli va zaif tomonlar, imkoniyatlar va tahdidlar) tahlilidan keng
foydalaniladi.

3. Strategik magsadlarni belgilash va strategiya variantlarini ishlab chigish. Tahlil natijalariga
asoslanib, kompaniyaning qisqa, o‘rta va uzoq muddatli strategik maqgsadlari aniglanadi. Bu magsadlar
SMART mezonlariga muvofiq — aniq, olchovli, erishiladigan, dolzarb va vaqt bilan cheklangan bo'lishi lozim.
Shuningdek, strategiyani shakllantirishda turli variantlar ishlab chiqgiladi va ularning har biri bo‘yicha muqobil
yondashuvlar aniglanadi.

4. Strategiyani baholash va tanlash. Ishlab chigilgan strategik variantlar orasidan eng maqgbul yo‘nalish
tanlanadi. Bu jarayonda strategiyaning samaradorligi, xavf-xatar darajasi, resurslar bilan ta’minlanganligi va
raqobatbardoshligi sinchiklab baholanadi. Tanlangan strategiyani amalga oshirish bosgichida esa quyidagi
chora-tadbirlar amalga oshiriladi: tashkiliy tuzilmani moslashtirish, resurslarni optimal tagsimlash, boshgaruv
tizimlarini takomillashtirish, ishchi kuchi va menejmentni tayyorlash.

5. Natijalarni monitoring qilish va tuzatish kiritish. Strategiya amaliyotda qo‘llanila boshlagach, uning
natijalari doimiy ravishda monitoring qilinishi lozim. Monitoring natijalariga qarab, zarur hollarda strategiyaga
tuzatishlar kiritilib, uni yangilash va sharoitga moslashtirish ta’minlanadi. Bu esa strategiyaning samaradorligini
doimiy ravishda oshirishga xizmat qiladi.

XULOSA VA TAKLIFLAR

Xulosa qilib aytganda, korporativ strategiyani ishlab chigish kompaniyaning uzog muddatli muvaffaqgiyatini
ta’minlashda muhim jarayon hisoblanadi. Mazkur strategiyani yaratish tahlil, magsadlarni belgilash, rejalashtirish,
amalga oshirish va nazorat qilish bosgqichlarini bosgichma-bosgich o'z ichiga oladi.

Birinchi navbatda, kompaniya ichki va tashgi mubhitini chuqur tahlil gilishi lozim. Ichki tahlil orgali mavjud
resurslar, imkoniyatlar va zaif jihatlar aniglanadi, tashqi tahlil esa bozor sharoitlari, ragobatchilar faoliyati
va iqtisodiy muhitni o‘rganishga xizmat qgiladi. SWOT tahlili yordamida ushbu omillar birlashtirilib, strategik
yo‘nalishlar shakllantiriladi.

Keyingi muhim bosqgich kompaniyaning missiyasi va vizyonini shakllantirishdan iborat. Missiya
kompaniyaning asosiy maqgsadi va jamiyatga qo‘shayotgan hissasini ifodalasa, vizyon esa uzoq muddatli
rivojlanish istigbolini belgilaydi. Ana shu asosda SMART mezonlariga mos keladigan gisga, o‘rta va uzoq
muddatli strategik magsadlar ishlab chigiladi.

Strategik variantlarni baholash va tanlash orqali kompaniya uchun eng magbul yo‘l aniglanadi. Bu bosgichda
diversifikatsiya, innovatsiya, bozorni kengaytirish yoki vertikal/horizontal integratsiya kabi strategik yo‘nalishlar
ko'rib chigiladi va ularning kompaniya magsadlariga muvofigligi tahlil gilinadi.

Strategiyani amalga oshirish jarayonida moliyaviy, insoniy va texnologik resurslarni samarali tagsimlash,
xodimlar o‘rtasida aniq vazifalarni belgilash hamda ularning ijrosini ta’minlash muhim ahamiyat kasb etadi.
Shu bosgichda strategiyaning muvaffagiyatli amalga oshirilishini ta’minlash uchun monitoring va nazorat tizimi
ishlab chigilishi zarur.

Eng so‘nggi bosgich — strategiya natijalarini baholash va zarurat tug‘ilganda uni moslashtirishdan iborat. KPI
(asosiy samaradorlik ko‘rsatkichlari) yordamida strategiyaning bajarilish darajasi aniglanadi va o‘zgaruvchan
bozor sharoitlariga mos tarzda tuzatishlar kiritiladi.

Shu boisdan, korporativ strategiyani ishlab chigish — kompaniyaning uzog muddatli o'sishi va barqarorligini
ta’minlashga xizmat qiluvchi murakkab, ko‘p bosgichli hamda tizimli yondashuvni talab etadigan jarayondir.
Strategik boshgaruvning har bir bosqichi kompaniyaning tashqgi muhitga moslashuvchanligini kuchaytirib,
raqobatbardoshligini mustahkamlashda muhim rol o‘ynaydi.

1. O‘zbekiston Respublikasi Prezidentining 2022-yil 28-yanvardagi “2022 — 2026-yillarga mo'ljallangan Yangi
O'zbekistonning taraqqiyot strategiyasi to‘g‘risida’gi PF-60-sonli Farmoni: https://lex.uz/uz/docs/-5841063

